
	 1. Պաշտպանության նախարարություն
	15.06.2023թ.

	
	N ՊՆ/510/3289-2023

	Վարչապետի աշխատակազմի ղեկավարի 2023 թվականի հունիսի 13-ի N 02/16.32/20119-2023 գրությամբ ներկայացված «Որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին»  ՀՀ կառավարության որոշման նախագծի ուսումնասիրության արդյունքներով առաջարկում ենք հավելվածի ցանկի 2-րդ կետում հստակեցնել երկաթբետոնյա կամրջի և օդանավակայանի ճանապարհի մակերեսը:	
	Այլ առաջարկություններ չունենք: 
	Ընդունվել է
Նախագծի հավելվածը լրամշակվել է։

	2. Ֆինանսների նախարարություն
	16.06.2023թ.

	
	N 01/11-1/12040-2023

	ՀՀ ֆինանսների նախարարությունն ուսումնասիրել է «Որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը․ 
ՀՀ օդանավակայանների վերագործարկման անհրաժեշտությամբ պայմանավորված՝ Նախագծով նախատեսվում է ՀՀ-ին որպես նվիրատվություն ընդունել «Արտակարգ իրավիճակների օդանավակայան» փակ բաժնետիրական ընկերությանը  սեփականության իրավունքով պատկանող՝ Լոռու մարզի Ստեփանավան քաղաքում գտնվող գույքը (էլեկտրական ենթակայան, կաթսայատուն, հողամաս, կամուրջ, օդանավակայանի ճանապարհ, վազքուղի, մետաղյա պահոց և բենզինի տարա)  և այն, որպես պետական սեփականություն, ամրացնել ՀՀ պաշտպանության նախարարությանը։ Այդ կապակցությամբ հայտնում ենք, որ Նախագծի վերաբերյալ բովանդակային առումով դիտողություններ և առաջարկություններ չունենք։
Միաժամանակ, Նախագծի ընդունման պարագայում, վերջինիս ազդեցությունը պետական բյուջեի վրա գնահատելու նպատակով կարևորում ենք վերը նշված գույքը ՀՀ պաշտպանության նախարարությանն ամրացնելուց հետո օդանավակայանի վերագործարկման համար անհրաժեշտ ծախսերի ֆինանսական գնահատականի վերաբերյալ տեղեկատվության առկայությունը:
	Ընդունվել է ի գիտություն





	3. Ներքին գործերի նախարարություն
	15.06.2023թ.

	
	N 43/21/74135-23

	ՀՀ ներքին գործերի նախարարությունում ուսումնասիրվել է «Որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն


	4. Արդարադատության նախարարություն
	15.06.2023թ.

	
	N /27.3/29628-2023

	1. «Որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և ամբողջ տեքստում առաջարկում ենք ««Արտակարգ իրավիճակների օդանավակայան»» բառերը փոխարինել «Հայաստանի Հանրապետության արտակարգ իրավիճակաների նախարարության «Արտակարգ իրավիճակների օդանավակայան»» բառերով՝ նկատի ունենալով իրավաբանական անձանց պետական միասնական գրանցամատյանում գրառված տեղեկությունները։
2. Նախագծի նախաբանում «օրենքի» բառերից առաջ կիրառվող «Հայաստանի Հանրապետության» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 18-րդ հոդվածի կարգավորումները:
3. Նախագծի 4-րդ կետի 2-րդ ենթակետում անհրաժեշտ է հստակեցնել, թե ընկերության պարտավորությունների չափով Հայաստանի Հանրապետության պետական բյուջեից գումար ստանալու և ընկերության լուծարման գործընթացը կանոնակարգելու մասին առաջարկությունն ում պետք է ներկայացվի:
	
1. Ընդունվել է

















2. Ընդունվել է






3. Ընդունվել է

	5. Արտակարգ իրավիճակների նախարարություն
	15.06.2023թ.

	
	 N 01/01.1/3722-2023

	«Որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի վերաբերյալ Արտակարգ իրավիճակների նախարարությունն առարկություններ և առաջարկություններ չունի։
	Ընդունվել է ի գիտություն


	6. Քաղաքացիական ավիացիայի կոմիտե

	15.06.2023թ.

	
	

	Որպես նվիրատվություն գույք ընդունելու, Հայաստանի Հանրապետության պաշտպանության նախարարությանն ամրացնելու և «Արտակարգ իրավիճակների օդանավակայան» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագծի հետ հայտնում ենք, որ վիջինիս առնչությամբ Քաղաքացիական ավիացիայի կոմիտեն դիտողություններ և առաջարկություններ չունի։
	Ընդունվել է ի գիտություն


	7. ՀՀ վարչապետի աշխատակազմի իրավաբանական վարչություն
	28.06.2023թ.

	
	N 02/16.32/21962-2023

	1. Նախագծի 3-րդ կետով նախատեսվում է լուծարել «Արտակարգ իրավիճակների օդանավակայան» փակ բաժնետիրական ընկերությունը: Սակայն հարկ է նկատի ունենալ, որ «Պետական գույքի մասնավորեցման 2017-2020թթ. ծրագրի մասին» օրենքի 10-րդ հոդվածի 1-ին մասի համաձայն՝ ՀՀ պետական և տարածքային կառավարման մարմիններն իրավունք չունեն ծրագիրն ուժի մեջ մտնելուց հետո դրանում ընդգրկված՝ պետությանը սեփականության իրավունքով պատկանող բաժնետոմսերով ընկերությունները լուծարելու կամ վերակազմակերպելու, բացառությամբ օրենսդրությամբ սահմանված դեպքերի: Միաժամանակ, պետական գույքի մասնավորեցման ոլորտում պետական քաղաքականության նպատակը, ի թիվս այլնի, ընկերությունների պետական բաժնեմասի մասնավորեցման միջոցով դրանց գործունեության արդյունավետության բարձրացումը և մրցակցային միջավայրի բարելավումն է, իսկ «Պետական գույքի մասնավորեցման (սեփականաշնորհման) մասին» օրենքի իմաստով՝ մասնավորեցումը պետական գույքի նկատմամբ սեփականության կամ պետությանը պատկանող այլ գույքային իրավունքների փոխանցումն է մասնավորեցման սուբյեկտներին: Ասվածի համատեքստում գտնում ենք, որ ընկերության լուծարումը չի բխում վերը նշված կարգավորումներից: 
Հաշվի առնելով վերոգրյալը՝ ընկերության լուծարման վերաբերյալ նախագծում առկա կարգավորումների իրավաչափությունը հնարավոր չէ գնահատել:

         2. Նախագծի 1-ին կետով նախատեսվում է նվիրատվությամբ ընդունել «Արտակարգ իրավիճակների օդանավակայան» փակ բաժնետիրական ընկերությանը սեփականության իրավունքով պատկանող գույքը: Մինչդեռ ներկայացված փաթեթում առկա չէ կատարվելիք նվիրատվության փաստը հավաստող որևէ փաստաթուղթ:
	1. Չի ընդունվել
«Պետական գույքի մասնավորեցման 2017-2020թթ. ծրագրի մասին» օրենքի 10-րդ հոդվածի 1-ին մասը սահմանում է, որ ՀՀ պետական և տարածքային կառավարման մարմիններն իրավունք չունեն ծրագիրն ուժի մեջ մտնելուց հետո դրանում ընդգրկված՝ պետությանը սեփականության իրավունքով պատկանող բաժնետոմսերով ընկերությունները լուծարելու կամ վերակազմակերպելու, բացառությամբ օրենսդրությամբ սահմանված դեպքերի:
«Բաժնետիրական ընկերությունների մասին» ՀՀ օրենքի 68-րդ հոդվածի 7-րդ մասի համաձայն՝ նույն օրենքի 67-րդ հոդվածի 1-ին մասի 3-րդ կետով սահմանված լուծարման հարցով պետությանը պատկանող բաժնետոմսերով ընկերությունների ընդհանուր ժողովներում լիազորված մարմինը մասնակցում է որոշումների ընդունմանը` միայն Կառավարության համապատասխան որոշման առկայության դեպքում:
«Պետական գույքի մասնավորեցման (սեփականաշնորհման) մասին» ՀՀ օրենքը ևս չի սահմանափակում մասնավորեցման ծրագրի ցանկում ընդգրկված ընկերությունների լուծարման ներկայացնելու հնարավորությունը, ավելին՝ նույն օրենքի համաձայն ընկերությունների լուծարումից հետո մնացած պետության բաժնեմաս համարվող գույքը ևս կարող է մասնավորեցվել:





2. Չի ընդունվել
«Բաժնետիրական ընկերությունների մասին» ՀՀ օրենքի 67-րդ հոդվածի 1-ին մասի 20)-րդ կետի համաձայն՝ բաժնետերերի ժողովի իրավասություններից են՝ խոշոր գործարքների կնքման մասին որոշման ընդունումը։
Նույն  օրենքի 68-րդ հոդվածի 6-րդ մասը սահմանում է, որ եթե բաժնետիրական ընկերության ձայնի իրավունք տվող բաժնետոմսերի սեփականատեր կամ անվանատեր է հանդիսանում միայն մեկ անձ, ապա ժողովի որոշումները կարող են ընդունվել այդ անձի գրավոր որոշմամբ:  
Հաշվի առնելով, որ «Հայաստանի Հանրապետության արտակարգ իրավիճակաների նախարարության «Արտակարգ իրավիճակների օդանավակայան» ՓԲԸ-ի 100 տոկոս բաժնետոմսերը սեփականության իրավունքով պատկանում են Հայաստանի Հանրապետությանը՝ նվիրատվության փաստը հավաստող փաստաթուղթ հանդիսանալու է ՀՀ կառավարության կողմից ընդունվող սույն որոշումը, որի 2-րդ կետով նախատեսված է, որ ՀՀ պաշտպանության նախարարության և «Հայաստանի Հանրապետության արտակարգ իրավիճակաների նախարարության «Արտակարգ իրավիճակների օդանավակայան» ՓԲԸ-ի միջև պետք է կնքվի նվիրատվության պայմանագիր։


    

